	ՀԻՄՆԱՎՈՐՈՒՄ
«Հայաստանի Հանրապետության 2020 թվականի պետական բյուջեում վերաբաշխում  և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի


	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Սույն որոշման նախագծի անհրաժեշտությունը պայմանավորված է Արտակարգ իրավիճակների նախարարության (այսուհետ՝ Նախարարություն) և Փրկարար ծառայության ունեցած սահմանափակ ֆինանսական միջոցներն առավել արդյունավետ օգտագործելու, Փրկարար ծառայության բնականոն գործունեությունը պատշաճ կազմակերպելու հանգամանքով:
     Ձմեռային սվիտրների ձեռք բերման անհրաժեշտությունը պայմանավորված է թվով 3308 փրկարար ծառայողներին համապատասխան ձմեռային հանդերձանքով ապահովմամբ: Տարվա ընթացքում իրականացված գնումների արդյունքում մատակարարվելու է 1900 հատ ձմեռային սվիտր, որն ըստ առաջնահերթության բաշխվելու է առավել ցուրտ վայրերում ծառայություն իրականացնող անձնակազմին: Պլանավորված 500 հատ և հետագայում համապատասխան ֆինանսական միջոցների առկայության դեպքում ձեռք բերվելիք մոտ 700 հատ սվիտրները նույն սկզբունքով բաշխվելու են ՓԾ անձնակազմին: Ձմեռային սվիտրների ձեռքբերում չի իրականացվել շուրջ ութ տարի՝ ֆինանսական միջոցների բացակայության պատճառով:
    Բժշկական նյութերի ձեռք բերման անհրաժեշտությունը պայմանավորված է երկրում կորոնավիրուսային համաճարակի (COVID-19) պատճառով ստեղծված իրավիճակում փրկարար ծառայությանը անհրաժեշտ ախտահանող և պաշտպանիչ միջոցներով ապահովմամբ:
     Ճտքավոր կոշիկների ձեռք բերման անհրաժեշտությունը պայմանավորված է փրկարար ծառայողներին համապատասխան ամենօրյա հանդերձանքով ապահովման հանգամանքով: Փրկարար ծառայության 2020թ. բյուջեով նախատեսված միջոցները չեն բավարարել, որպեսզի ՓԾ անձնակազմին ապահովելու համար անհրաժեշտ ճտքավոր կոշիկների ողջ քանակը ներառվի տարվա գնումների պլանում:
    Սահմանազատող ժապավենների ձեռք բերումը պայմանավորված է ԱԻ դեպքերին արձագանքման ժամանակ տարածքների սահմանազատման և քաղաքացիների շարժը սահմանափակելու անհրաժեշտությամբ:
   Սահմանազատիչ շղթաների ձեռք բերումը պայմանավորված է Սևանա լճի տարածքում Փրկարարական ծառայության կողմից տեղադրված հանրային լողափի համար նախատեսված ջրային տարածքների սահմանազատիչները ամրացնելու անհրաժեշտությամբ:
 ՀՀ վարչապետի 17.06.2020թ N 720-Լ որոշմամբ հաստատվել է Նախարարության նոր կառուցվածքը: Նախագծով առաջարկվող վարչական սարքավորումների ձեռքբերումը պայմանավորված է նոր կազմավորվող ստորաբաժանումները տեխնիկայով և գրասենյակային գույքով   ապահովելու նպատակով:

	2.
	Կարգավորման նպատակը և բնույթը և ակնկալվող արդյուն)քը

	
	Նախագծի ընդունմամբ  կապահովվի Նախարարության աշխատակազմի և Փրկարար ծառայության բնականոն աշխատանքը: Արագ արձագանքումը և փրկարարական աշխատանքները  կիրականացվեն ավելի բարձր և արդյունավետ մակարդակով:

	3.
	Նախագծի մշակման գործընթացում ներգրավված ինստիտուտները և անձինք

	
	    Նախագիծը մշակվել է Արտակարգ իրավիճակների նախարարության կողմից:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունմամբ Հայաստանի Հանրապետության 2020 թվականի պետական բյուջեում լրացուցիչ ծախս չի առաջանա: 





